
Qodirxonova Malika Akbarovna,

O ‘zbekiston Respublikasi Oliy Majlis Senatining
Xotin-qizlar va gender

tenglik masalalari qo ‘mitasi raisi

0'ZBEKISTONDA ZO'RAVONLIKKA
QARSHI KURASH:
XALQARO TAJRIBA VA YECHIM

Annotatsiya. Maqgolada O ‘zbekistonda gender tenglik sohasini takomillashtirish jahon

tajribasining chuqur tahlili asosida o ‘rganilib, uni mahalliy sharoitlarimizga moslashtirgan holda
samarali tatbiq etishning ahamiyati, shuningdek, amalga oshirilayotgan ishlar yoritilgan.

AuHOTAanUsA. B cmamve paccmampugaiomes 60Npocyl VIyYueHus 2eHOePHO20 PAGeHCEA
6 YV3bexucmane Ha ocnoge 21yO0K020 AHANU3A MUPOBO2O ONBLNG, BANCHOCHIL €20 IPPeKMmuHoll
peanuzayuy  COOMEEMCMEUU ¢ MECHIHBIMU YCI0GUSIMU, A MAKJICE NPOOENANHbIX pabom 6 OaHHOT chepe.

Annotation. The article discusses the issues of improving gender equality in Uzbekistan on
the basis of a deep analysis of world experience, the importance of its effective implementation in
accordance with local conditions, as well as the works done in this area.

Kalit so‘zlar: gonunlar, huquqlar kafolati, yordam tizimi.
KiroueBble ci10Ba: 3akonul, capanmuu npag, cucmema cooeicmeus.
Key words: laws, guarantees of rights, assistance system.

Jahonning ko ‘pgina mamlakatlarida xotin-qizlarga nisbatan
zo ‘ravonlik holatlari alohida toifaga kiritiladi. Chunki bunday
holatlarning oldini olish ham, ularning ogibatlarini bartaraf etish ham
o ziga xos farqli jihatlarga ega. Ekspertlarning fikricha, uy sharoiti-
dagi zo ‘ravonlik va xarassment (tegajog‘lik) — bu noxush vaziyat-
larning shunday bir turiki, ularga ayollar erkaklarga nisbatan ko ‘proq
duch keladilar. Boisi oddiy — ular aynan ayol bo ‘Iganliklari uchun ko ‘p
hollarda zo ‘ravonlik qurbonlariga aylanadilar...

Mamlakatimiz bo‘ylab 25-noyabr kuni start olgan “Zo‘ravon-
likka qarshi birgalikda kurashamiz!” shiori ostidagi “Gender
zo‘ravonlikka garshi 16 kunlik faol harakatlar” kampaniyasi ham
aynan mana shu global miqyosda murakkab muammo deb tan olingan
mavzuga bag‘ishlandi.

Aslida, ushbu keng ko‘lamli tadbir yurtimizda keyingi besh yilda
gender tenglikni ta’minlash sohasida amalga oshirilayotgan izchil va
samarali ishlarning ifodasi bo‘lmoqda. Vaholanki, bu marraga yetib
kelgunimizcha O‘zbekistonda bir qarashda ko‘zga tashlanmaydigan
juda katta ishlar amalga oshirildi.

Gender tenglik demokratik qadriyatlarning bir qismi sifatida:
qonunchilik asosini takomillashtirish davom etmoqda

Har ganday rivojlanayotgan mamlakat yetakchilar qatoriga
go‘shilishni maqgsad qilib olgan ekan, xalqaro demokratik hamjamiyat
tomonidan o‘rnatilgan ma’lum standartlarga rioya qilishi, o‘z
gonunchiligi va taraqqiyot dasturlarini ham ularga moslashi zarur
bo‘ladi. Shu ma’noda Yangi O‘zbekiston qurilishining ilk kunlaridayoq,
ya’ni besh yil avval gender tenglikka erishish haqiqiy demokratik
gadriyatlarning ajralmas qismi sifatida eng ustuvor magsadlarimiz
qatoriga qo‘yildi va bu jithat mamlakatimizning yangi taraqqiyot yo‘lini
belgilab bergan barcha dasturiy hujjatlarga ham kiritildi. Agar avvallari
bu yo‘nalish “milliy mentalitet” kabi bahonalar bilan to‘sib qo‘yilgan
bo‘lsa, Yangi O‘zbekistonda bunday sun’iy vaj-korsonlardan butunlay
voz kechildi. Zero, eng konservativ jamiyatlar ham gender tenglikning
zaruratini tan olayotgan bugungi kunda bu omil taraqqiyotimiz, shu
jumladan, iqtisodiy va ijtimoiy rivojlanishimizning zaruriy shartiga
aylandi. Bunda xotin-qizlarga nisbatan kuch ishlatish, aynigsa,
oiladagi zo‘ravonlikni bartaraf etish eng muhim vazifalar qatoriga
qo‘yildi. Zero, xalqaro huquq ham davlatlarga bu borada aniq
majburiyatlar yuklaydi.

Jumladan, joriy vyilning o‘zida mamlakatimizda oiladagi
zo‘ravonlikning oldini olish tizimini takomillashtirish bo‘yicha 8 ta
normativ huquqiy hujjat (2 ta qonun, 1 ta O‘zbekiston Respublikasi
Prezidenti qarori va § ta Hukumat qarori) gabul qilindi. Xususan,
“QOg‘ir ijtimoiy ahvolda qolgan xotin-qizlar huquqlari kafolatlarini
ta’minlash bo‘yicha qo‘shimcha chora-tadbirlar qabul qilinganligi
munosabati bilan O¢‘zbekiston Respublikasining ayrim qonun
hujjatlariga qo‘shimcha va o‘zgartishlar Kiritish to‘g‘risida”gi
O¢zbekiston Respublikasi Qonuni Davlat Rahbarining 2021-yil
19-maydagi tegishli garori ijrosi yuzasidan ishlab chiqildi. Qonun bilan
O‘zbekiston Respublikasining “Fuqarolarning o‘zini o‘zi boshqgarish
organlari to‘g‘risida”gi, ‘“Xotin-qizlarni tazyiq va zo‘ravonlikdan
himoya qilish to‘g‘risida”gi va “Aholini ro‘yxatga olish to‘g‘risida’gi
Qonunlariga qo‘shimcha va o‘zgartirishlar kiritildi. Mohiyatan ushbu
gonun 2019-yilda “Xetin-qizlarni tazyiq va zo‘ravonlikdan himoya
qilish to‘g‘risida”gi Qonunning gabul qilinishi bilan asos solingan
me’yoriy huquqiy bazani tubdan takomillashtirishga xizmat qiladi.
Ushbu Qonun xotin-qizlarni zo‘ravonlikdan himoya qilishga jalb
etilgan tuzilma va idoralarning vazifalarini aniqlashtirib, ularning
o‘zaro muvofiglashgan faoliyatini takomillashtirishga zamin hozirladi.
Unda nazarda tutilgan eng muhim o‘zgarishlardan biri — bu fugarolar
yig‘inlarining vakolatlari kengaytirilishi bo‘ldi. Jumladan, unga ko‘ra,
fugarolar yig‘inining tazyiq va zo‘ravonlikka uchragan xotin-qizlarni
himoya qilishga doir chora-tadbirlarni belgilashi, shuningdek, mazkur
faktlar to‘g‘risida tegishli ayollarni reabilitatsiya qilish va moslashtirish
markazlari hamda ichki ishlar organlarini zudlik bilan xabardor qilishi
nazarda tutilgan. Bu juda muhim, chunki ayollarga nisbatan zo‘ravonlik
holatlari ko‘proq oilada qayd etiladi, oila esa mahallaning bir qismi.
Hattoki taraqqiyot har soniyada ilgarilab borayotgan 21-asrda ham
o‘zbek jamiyatida mahallaning roli oshsa oshdiki, lekin o‘z ta’sir
kuchini yo‘qotgani yo‘q. Qolaversa, zo‘ravonlikka qo‘l urgan shaxs
va bunday holatlar qayd etilgan oila, ularning ajdodlari haqida aynan
mabhalla fuqgarolar yig‘inlarida ishonchli ma’lumotlar bo‘ladi. Kezi
kelganda, hattoki huqug-tartibot organlarining choralaridan ko‘ra
mahalla ahlining munosabati zo‘ravon xulqini o‘zgartiruvchi asosiy
omil bo‘lishi mumkin. Shu jihatdan tegishli normalarning yangi
qonunga kiritilishi ayollarga nisbatan oiladagi zo‘ravonlikni bartaraf
etish borasidagi sa’y-harakatlarning ta’sirchanligini oshiradi.

Sohadagi yangi tuzilmalar — tegishli qonunchilikka rioya qilish va
belgilangan vazifalarni amalga oshirishning ishonchli vositasi

Gender tenglikni ta’minlashga nisbatan hozirda mamlakatimizda
qo‘llanilayotgan  yangi jihati
institutsionalizatsiya jarayonining jadallashuvi bilan bog‘liq. Bu bejiz
emas, chunki bu o‘rinda gender sohasida aniq vazifalar yuklatilgan
yangi tuzilmalarni shakllantirish barqaror faoliyat yurituvchi va
0‘z oldiga qo‘yilgan muhim maqgsadlarni og‘ishmay, izchil amalga
oshiruvchi institutlarning butun bir yaxlit tizimga birlashishiga olib
keladi. Shu jihatdan mamlakatimizda so‘nggi besh yilda O‘zbekiston
Respublikasi Gender komissiyasi, parlament yuqori palatasi huzurida
tegishli qo‘mitaning tashkil etilishi, qolaversa, Respublika xotin-qizlar
jamoatchilik kengashi tuzilishi sohada olib borilayotgan ishlarning
samaradorligini sifat jihatdan yangi bosqichga olib chiqdi. Endilikda
aynan shu tuzilmalarning natijaga yo‘naltirilgan faoliyati tufayli
qonunchilikni takomillashtirishdan tortib, barcha sohalarda ayollarni
go‘llab-quvvatlash, va eng asosiysi — zo‘ravonlikdan himoya qilish
borasida keng ko‘lamli ishlar olib borilmoqda.

Jumladan, Respublika xotin-qizlar jamoatchilik kengashi
tomonidan joriy yilning aprel oyida oilada zo‘ravonlikning oldini
olish va oilaviy zo‘ravonlikdan jabr ko‘rganlarga amaliy ko‘mak
ko‘rsatish yuzasidan “Yo‘l xaritasi” tasdiglandi. Uning ijrosini
ta’minlash maqsadida Bosh prokuror o‘rinbosari rahbarligida vakolatli
davlat idoralari rahbarlari darajasidagi Ishchi guruh faoliyati yo‘lga
qo‘yildi. Kengash bilan hamkorlikda Sog‘liqni saqlash vazirligi, Oliy va
o‘rta maxsus ta’lim vazirliklari tomonidan “Tazyiq va zo‘ravonlikdan
jabrlanuvchilarga tibbiy ruhiy yordam ko‘rsatish bo‘yicha” o‘quv
qo‘llanma yaratildi, Adliya vazirligi tomonidan xotin-qizlarning
huquqiy ongi va madaniyatini oshirish bo‘yicha maxsus onlayn kurslar
ishlab chiqildi va “kurslar.huquqiyportal.uz” elektron platformasiga
joylashtirildi. Bu — aynan hozirda qilinayotgan ishlarning ro‘yxati va
uni hali uzoq davom ettirishimiz mumkin. Muhimi — ularning har biri
kundalik hayotimizda xotin-qizlar maqomining o‘zgarayotgani, o‘ziga
bo‘lgan ishonchi ortayotgani bilan ahamiyatli.

yondashuvning  o‘ziga  Xos

Himoya orderi oiladagi zo‘ravonlikning oldini olish
vositasi sifatida

Shu o‘rinda xotin-qizlarga nisbatan zo‘ravonlikning oldini olishga
qaratilgan amaliy mexanizm haqida to‘xtalsak. Mamlakatimizda
himoya orderi joriy gilinganida bizda bundan hech kim foydalanmasa
kerak, deb o‘ylaganlar ko‘pchilikni tashkil qgilgandi. Chunki o‘zbek
ayollari o‘z muammolarini uydan nariga chiqarishni istamasliklari
hammaga ma’lum. Bundan tashqari, ayollarga nisbatan zo‘ravonlikka
qarshi ta’sirli mexanizmlar ham yo‘q edi.

Ragamlarga e’tibor garatsak, 2020-yilda 14 ming 774 nafar
ayolga himoya orderi berilgan bo‘lsa, 2021-yilning 10 oyida esa 32
ming 154 nafar ayol bunday orderdan foydalandi va o‘z huquglarini
himoya qildi.

Himoya orderidan foydalangan ayollar sonining oshishi
muammolar ko‘payganligini anglatmaydi. Aksincha, bu jamiyatimizda
ayollar orasida huquqiy madaniyatning oshib borayotgani va joylarda
profilaktika inspektorlari samarali faoliyat yuritayotganidan darak
beradi. Galdagi vazifa — bu mexanizmning yanada samarali ishlashini
ta’minlash.

Xalgaro miqyosdagi hamkorlik

Shunisi e’tiborliki, mamlakatimiz BMTning shartnoma organlari,
BMT Xotin-qizlar tuzilmasi, BMT Taraqqiyot dasturi va BMTning
Aholishunoslik jamg‘armasi bilan gender mavzusidagi bir qator
masalalar, shu jumladan, gender zo‘ravonlikka qarshi kurashish
bo‘yicha faol hamkorlik qilib kelmoqda.

Joriy yilning iyun-iyul oylarida O‘zbekiston “Tenglik avlodi”
global Parij forumida faol ishtirok etdi. Unda biz gabul qilgan
majburiyatlardan biri — gender zo‘ravonlikka barham berishga
qaratilgan, majburiyatlarning yana 2 tasi — reproduktiv salomatlik va
xotin-qizlarning iqtisodiy huquqlarini kengaytirishdan iborat.

“Tenglik avlodi” global forumi doirasida o‘tkazilgan “Dunyo
yog‘dusi” grantlar tanlovida O°zbekistondan 4 ta NNT (“Nihol”,
“Qalb nuri” (Jizzax), “Istigbolli avlod” (Xorazm), “Fuqarolik
tashabbuslarini qo‘llab-quvvatlash markazi” (Farg‘ona)) grant sohibi
bo‘ldi. Hozirgi kunda mazkur NNTlar xotin-qizlarni zo‘ravonlikdan
himoya qilish bo‘yicha manzilli ishlar olib bormoqda.

Xorijda qanday?

Albatta, har qanday sohani takomillashtirishda xorijiy tajribani
o‘rganish va uni mahalliy sharoitlarimizga moslashtirgan holda samarali

tatbiq etish muhim ahamiyat kasb etadi. Gender tenglik ham bundan
mustasno emas.

Jahon sog‘ligni saqlash tashkiloti ma’lumotlariga ko‘ra, dunyo
bo‘yicha xotin-qizlar umumiy sonidan 35 foizi, ya’ni har uchinchisi
zo‘ravonlikka duch kelmoqda. Bu degani, ushbu muammo jahondagi
hech bir mamlakatni chetlab o‘tmagan, u xoh rivojlangan, xoh
rivojlanayotgan yoki uchinchi dunyo davlati bo‘lsa ham. Shunga
yarasha, bu muammoni bartaraf etish yo‘nalishida ko‘pgina mamlakatlar
0°‘ziga xos tajriba to‘plaganlar. Bunda asosiy tamoyil davlat vanodavlat
tuzilmalarining jamoatchilik bilan doimiy alogada bo‘lishidan iborat.
Chunki zo‘ravonlik, har qanday jinoyat kabi ogohlik va shaffoflikdan
“go‘rqadi”, zo‘ravonning xatti-harakatlari jamiyat tomonidan
goralanishi esa uni to‘xtatishning eng samarali yo‘lidir. Shu jihatdan
O‘zbekiston ham turli mutasaddi tuzilmalar va jamoat tashkilotlari
hamda keng jamoatchilikning bu yo‘nalishdagi hamkorlik aloqalarini
mustahkamlash borasidagi xorijiy tajribasidan foydalanmoqda. Bu,
ayniqsa, tegishli yo‘nalishda gabul qilinayotgan me’yoriy-huquqiy
hujjatlarning ustida ishlashda yagqol namoyon bo‘lmoqda. Shuningdek,
xotin-qizlarning huquqiy savodxonligini oshirish yo‘nalishida ham
yangi tajribalar qo‘llanilmoqda. Bu ham juda muhim, chunki xuddi
o‘sha himoya orderi yoki boshga imkoniyatlardan foydalanish uchun
ham zo‘ravonlikka duch kelayotgan xotin-qizlar ular haqida bilishlari
lozim. Shundagina ular o‘z huquqlarini ro‘yobga chiqara oladilar.

Ayollarni reabilitatsiya qilish markazlari — ilg‘or xorijiy
tajribaning mamlakatimiz amaliyotiga integratsiya qilinishiga
misol

2018-yildan boshlab bizning hayotimizga “shelter” tushunchasi
kirib keldi. Bu atama avval boshida Zo‘rlik ishlatishdan jabr ko‘rgan
ayollarni reabilitatsiya qilish va moslashtirish markazlariga nisbatan
qo‘llaniladi. Hozirda ular Ayollarni reabilitatsiya qilish markazlari
deb yuritilmoqda. Prezidentimizning 2021-yil 19-maydagi “Zo‘rlik
ishlatishdan jabr ko‘rgan xotin-qizlarni reabilitatsiya qilishga
oid qo‘shimcha chora-tadbirlar to‘g‘risida”gi qarori zo‘ravonlikka
uchragan ayollarga yordam tizimini yaratish, oilaviy-maishiy
zo‘ravonlikning oldini olish va uning mudhish oqibatlariga barham
berishga garatilganligi bilan ahamiyatli. Uning asosida Mahalla va
oilani qo‘llab-quvvatlash vazirligi huzurida 29 ta shunday markazlar
tashkil etildi. Shu paytgacha reabilitatsiya markazlari NNT tarzida
faoliyat yuritib kelgan bo‘lsa, endilikda ularning faoliyati to‘liq davlat
byudjeti hisobidan moliyalashtiriladi. Bu esa tazyiq va zo‘ravonlikdan

ISSN 9874-4126

Ayollarni
reabilitatsiya qilish
markazlari — ilg ‘or
xorijiy tajribaning
mamlakatimiz
amaliyotiga
integratsiya
qilinishiga misol

15




16

Mahalla va menejment 2021/6 (1)

25-noyabrdan
boshlab keyingi
16 kun davomida
biz turli tadbirlar
o ‘tkazish orqali
Jjamoatchilik
e’tiborini gender
zo ‘ravonlik
muammosiga
qaratib
kelmogdamiz

jabrlangan, oz joniga suiqasd qilgan yoki gasd qilishga moyil bo‘lgan
shaxslar bilan ishlash sifat jihatdan yangi darajaga olib chiqiladi, degan
S0‘Z.

Shu o‘rinda statistikaga murojaat gilaylik. 2021-yilning 10 oyida
“Zo‘rlik ishlatishdan jabr ko‘rgan shaxslarni reabilitatsiya qilish va
moslashtirish markaz”lariga 7226 nafar fugarolar murojaat qilgan.
Murojaat etgan shaxslarning 6515 nafari ayollar, 272 nafari ularning
farzandlaridir. Murojaat qilganlarga markazlar tomonidan 2784
nafariga huquqiy, 3323 nafariga psixologik, 75 nafariga birinchi
tibbiy yordam ko‘rsatish, 165 nafariga tibbiyot muassasasiga yuborish,
861 nafariga boshqa masalalarda ko‘maklashildi va amaliy yordam
ko‘rsatildi, 172 nafariga himoya orderini olib berishda amaliy yordam
ko‘rsatildi. Demak, hozirda har bir viloyatda faoliyati yo‘lga qo‘yilgan
bunday markazlar zo‘ravonlikka duch kelgan xotin-qizlarga shoshilinch
amaliy yordam ko‘rsatish, demakki, ruhiy va jismoniy salomatligini,
ayrim hollarda, hatto hayotini saqlab qolishga xizmat qilmoqda. Aslini
olganda, bir qarashda olamshumul ko‘rinmaganbu holat gender tenglikni
ta’minlash sohasida olib borilayotgan ishlarimizning katta natijasidir.
Chunki aynan shu markazlarning samarali faoliyati endilikda ko‘plab
jabrdiydalarga shunchaki yordam ko‘rsatish emas, balki ularning
hayotini tubdan yaxshi tomonga o‘zgartirishni ta’minlaydi. Chunki
ushbu markazlarda ayollar nafaqat ko‘mak oladi, balki yangi bilimlar,
hattoki kasblarni o‘zlashtirish yoki 0z biznesini boshlash imkoniga ega
bo‘ladilar. Shu jihatdan ushbu tizimni rivojlantirish va takomillashtirish
zo‘ravonlikka qarshi kurashda muhim ahamiyat kasb etadi.

Gender zo‘ravonlikka gqarshi 16 kunlik faol harakatlar:
jamoatchilik e’tiborini jalb qilishning samarali shakli

Demak, 25-noyabrdan boshlab keyingi 16 kun davomida biz turli
tadbirlar o‘tkazish orqali jamoatchilik e’tiborini gender zo‘ravonlik
muammosiga qaratib kelmoqdamiz. Keng ko‘lamli jarayon doirasida
mamlakatimizning turli hududlarida anjumanlar, taqdimotlar, seminar
treninglar, targ‘ibot tadbirlari o‘tkazilmoqgda. Shuningdek, turli
videoroliklar, ma’rifiy materiallar tayyorlanib, ijtimoiy tarmoqlar va
internet resurslar, OAV orqali tarqatilmoqda. Albatta, 16 kunlikning
o‘tkazilishi keng jamoatchilik orasida katta rezonansga sabab bo‘lmoq-
da. Eng asosiysi, mana shu vaqt davomida ko‘plab xotin-qizlar o‘z
huqugqlarini tanib, ular himoyasiga butun bir davlat vajamiyat otlanganini
tushunadilar. Zo‘ravonlikka qo‘l urishi mumkin bo‘lgan shaxslar esa

har ganday nojo‘ya harakat jazosiz qolmasligini anglab yetadilar.
Eng asosiysi, zo‘ravonlikka duch kelingan har ganday vaziyatda
ham yechim topilishiga ishonch kuchayadi. Shunga qaramay, yilning
golgan gismida, har kuni va hammamiz bu illatga qarshi kurashishimiz
mumkin. Bu ishga har birimiz munosib hissa qo‘sha olishimizni doimo
esda tutaylik.

Aslida, biz sanab o‘tgan va maqola hajmi ixchamligini ta’min-
lashga intilganimiz bois, “kadr ortida” qolgan ko‘plab ishlarimiz —
bu kundalik jarayon, har kuni, har soatda amalga oshirilayotgan aniq
va zarur choralardir. Ularning ro‘yobi nafagat bugungi kunda opa-
singillarimizni har tomonlama qo‘llab-quvvatlash orqali taraqqiyo-
timizni kuchaytirishga, balki kelgusida bir necha avlod, balki o‘nlab
avlodlarning chindan-da farovon va nurli hayotiga zaminni mustahkam-
lamoqda.

Mahalla va menejment

Eng asosiysi,

zo ‘ravonlikka
duch kelingan
har qanday

